
AMPIRAN A 

                                                      GARIS PANDUAN PELAKSANAAN 

                   KURSUS KESEDARAN KESELAMATAN PESAKIT 

BAGI PEGAWAI-PEGAWAI PERUBATAN SISWAZAH BILANGAN 2 

 

 

I) RINGKASAN 

Majlis Keselamatan Pesakit Malaysia dan Lembaga Kelayakan 

Perubatan telah bersetuju supaya Pegawai Perubatan Siswazah diberikan 

latihan mengenai keselamatan pesakit yang lebih spesifik serta berstruktur 

menerusi Kursus Kesedaran Keselamatan Pesakit bagi Pegawai 

Perubatan Siswazah. Kursus ini bertujuan untuk memberi pendedahan dan 

pengetahuan berkaitan keselamatan pesakit kepada Pegawai Perubatan 

Siswazah agar keselamatan pesakit dapat dipertingkatkan. Kursus ini 

diinspirasi dan diadaptasi daripada Pertubuhan Kesihatan Sedunia (WHO 

iaitu Multiprofessional Curriculum Guide yang telah dilancarkan oleh WHO 

pada tahun 2011. 

Modul dan garis panduan kursus bertajuk “Patient Safety Awareness 

Course for Junior Healthcare Professional” telah diterbitkan pada tahun 

2016. Modul ini mengandungi tujuh topik iaitu; 

1. What is Patient Safety 

2. Safe Surgery 

3. Effective communication to improve patient safety 

4. Infection prevention and control 

5. Antimicrobial resistance 

6. Medication safety 

7. Incident reporting and learning from error 

Surat Arahan Ketua Pengarah kesihatan Malaysia, Pemantapan 

Program Pegawai Perubatan Siswazah (Penerapan Dan Pemantapan 

Latihan Mengenai Keselamatan Pesakit Di Semua Hospital Latihan 

Siswazah, KKM 600 – 28/2/12 Jilid 2 (5) bertarikh 6 Januari 2017 telah 

menyatakan dengan jelas bahawa kesemua Pegawai Perubatan Siswazah 

perlu menghadiri Kursus Kesedaran Keselamatan Pesakit dan menjalani 

Ujian Penilaian sebelum memulakan posting. Pihak pengurusan hospital 

perlu memastikan program ini terlaksana dan berjalan lancar termasuklah 

pemantauan semasa peperiksaan dan penjagaan soalan Ujian Penilaian 

bagi mengelakkan sebarang kebocoran soalan mahupun jawapan. 

 

II) KOMPONEN PELAKSANAAN 

a) Kursus ini dijalankan semasa Program Transformasi Minda (Kursus 

Induksi/Orientasi di hospital) sebelum Pegawai-pegawai Perubatan 

Siswazah memulakan posting. Program terdiri daripada dua (2) 

komponen: Ceramah dan Ujian Penilaian. 

i) *Ceramah  

 Ceramah sekurang-kurangnya selama empat (4) jam 

diperuntukkan untuk memberi penerangan berkenaan topik-

topik berkaitan Keselamatan Pesakit. Kandungan ceramah 

disediakan oleh pihak Kementerian Kesihatan Malaysia. 

 Dicadangkan ceramah diadakan pada hari pertama dalam 

Program Transformasi Minda(Kursus Induksi/ orientasi di 

hospital). Sila rujuk Lampiran (I). 

ii)  *Ujian Penilaian  

 Ujian Penilaian Bertulis selama  lebih kurang  satu (1) jam 

diperuntukkan. 

 Dicadangkan Ujian Penilaian diadakan pada hari ke enam 

dalam Program Transformasi Minda/Orientasi (Kursus Induksi 

di hospital).Sila rujuk Lampiran (I). 

 Pegawai-pegawai Perubatan Siswazah yang gagal Ujian 

Penilaian perlu dipantau dengan lebih teliti semasa 

menjalani posting. Rujuk Lampiran IV. 

b) Soalan Ujian Penilaian akan diselaraskan di peringkat Kementerian dan 

akan dipanjangkan kepada hospital-hospital Latihan Siswazah. 

c) Bagi melancarkan pelaksanaan program, pelbagai bahan pendidikan 

telah disediakan termasuk “Modul Ceramah dan Nota - Patient Safety 

Awareness Course for Junior Healthcare Professionals” boleh dimuat 

turun di laman web Majlis Keselamatan Pesakit Malaysia iaitu di 

alamat laman sesawang (http://patientsafety.moh.gov.my/v2).  

d) Kursus Kesedaran Keselamatan Pesakit ini juga boleh dilaksanakan 

secara “on-line” seperti e-learning. Namun pembelajaran secara “on-line” 

ini masih perlu mengikut modul yang disediakan oleh Kementerian 

Kesihatan Malaysia. 

*Tempoh dan topik Kursus serta Kaedah Ujian Penilaian kemungkinan 

akan disemak dan dipinda dari masa ke semasa oleh pihak Penyelaras 

Teknikal iaitu Unit Keselamatan Pesakit, Cawangan Kualiti Penjagaan 

Perubatan, Bahagian Perkembangan Perubatan,Kementerian Kesihatan 

Malaysia. 

III) TANGGUNGJAWAB PELAKSANAAN 

a) Unit Keselamatan Pesakit, Cawangan Kualiti Penjagaan Perubatan, 

Bahagian Perkembangan Perubatan selaku Penyelaras Teknikal 

Kebangsaan bertanggungjawab dalam: 

i. Merangka polisi dan program ini. 

ii. Memantau, menilai dan  memastikan pelaksanaan program ini. 

iii. Menerima maklumbalas dari pihak Jabatan Kesihatan Negeri 

dan hospital untuk memantapkan Program Keselamatan 

Pesakit. 

iv. Menambahbaik pelaksanaan program dari masa ke semasa di 

peringkat kebangsaan. 

b) Pengarah Kesihatan Negeri adalah bertanggungjawab dalam:  

i. Memastikan pelaksanaan program ini di hospital-hospital di 

bawah negeri masing-masing berjalan dengan jayanya.  

ii. Memberi maklumbalas kepada pihak Kementerian Kesihatan 

Malaysia. 

iii. Membantu pelaksanaan dan memudah selia Hospital Latihan 

Siswazah di bawah negeri masing-masing. 

c) Pengarah Hospital adalah bertanggungjawab: 

  i.  Melantik Penyelaras Program di peringkat hospital.Sila rujuk    

Lampiran (II) untuk kriteria Penyelaras Program. 

  ii. Membantu Penyelaras Program dalam menjayakan  

pelaksanaan Program Kursus Kesedaran Keselamatan Pesakit. 

  iii. Mengenal pasti dan melantik Tenaga Pengajar/ Penceramah 

bagi memberi ceramah kursus ini. (Sila rujuk Lampiran (III) 

untuk Kriteria Pemilihan Penceramah) 

iv. Melantik “Ketua Pengawas Peperiksaan” dan “Pengawas 

Peperiksaan” bagi melicinkan pemantauan dan pelaksanaan 

Ujian Penilaian. Sila rujuk Lampiran (II) untuk kriteria “Ketua 

Pengawas Peperiksaan” dan “Pengawas Peperiksaan”. 

v. Memastikan tidak berlaku kebocoran soalan dan jawapan Ujian 

Penilaian.  

vi. Memastikan setiap Pegawai Perubatan Siswazah menjalani 

Kursus Kesedaran Keselamatan Pesakit serta dinilai setelah 

tamat kursus. 

vii. Memastikan setiap Pegawai Perubatan Siswazah yang gagal  

Ujian Penilaian mendapat seliaan yang lebih rapi sewaktu 

menjalani posting. 

viii. Memaklumkan kepada Unit Keselamatan Pesakit, Cawangan 

Kualiti Penjagaan Perubatan, Bahagian Perkembangan 

Perubatan sekiranya terdapat perubahan kepada Penyelaras 

Program di hospital masing-masing 

d) Penyelaras Program di peringkat hospital perlu: 

i. Mendaftar sebagai Penyelaras Program di hospital dengan Unit 

Keselamatan Pesakit melalui sistem e-HO patientsafety 

coordinator. Bagi tujuan tersebut, Penyelaras Program 

dikehendaki mengisi borang “online” di alamat 

http://goo.gl/YceepH. 

ii. Memastikan koordinasi serta kelancaran program mengikut 

garis panduan yang diberikan - iaitu sesi ceramah dan Ujian 

Penilaian. 

iii. Mendapatkan set soalan Ujian Penilaian daripada Unit 

Keselamatan Pesakit, Bahagian Perkembangan Perubatan. 

iv. Turut bertanggungjawab memastikan tidak berlaku kebocoran 

soalan dan jawapan Ujian Penilaian. 

v. Menyelaras semakan kertas jawapan peperiksaan. 

vi. Memastikan sijil diberikan hanya kepada setiap Pegawai 

Perubatan Siswazah yang lulus Ujian Penilaian. 

vii. Menghantar keputusan Ujian Penilaian mengikut templat 

(Patient Safety HO Examination Result) yang boleh dimuat 

turun di laman web Majlis Keselamatan Pesakit Malaysia 

kepada Unit Keselamatan Pesakit, Bahagian Perkembangan 

Perubatan melalui e-mail patientsafety@moh.gov.my  

viii. Memastikan keputusan Ujian Penilaian dihantar kepada Unit 

Keselamatan Pesakit, Bahagian Perkembangan Perubatan 

dalam masa 10 hari bekerja setelah tamat Ujian Penilaian. 

ix. Bertanggungjawab terhadap pelaksanaan Ujian Penilaian/ 

peperiksaan yang dijalankan. Adalah dicadangkan Penyelaras 

Program bertindak sebagai Ketua Pengawas Peperiksaan 

semasa Ujian Penilaian dan menjalankan tanggungjawab yang 

berkaitan (Sila rujuk III(f)Tanggungjawab “Ketua Pengawas 

Peperiksaan”.  

 

e) Penceramah Kursus bertanggungjawab dalam: 

i. Menyampaikan ceramah berpandukan Modul yang disediakan 

oleh Kementerian. 

ii. Penceramah boleh dijemput untuk membantu dalam 

memberikan ceramah di hospital latihan Siswazah KKM yang 

lain. 

f)  “Ketua Pengawas Peperiksaan” bertanggungjawab dalam: 

i. ”Ketua Pengawas Peperiksaan” boleh dibantu oleh “Pengawas 

Peperiksaan” yang dilantik oleh Pengarah Hospital. 

ii. Memastikan kelancaran peperiksaan dan memastikan tiada 

kebocoran semasa pengendalian kertas soalan dan kertas 

jawapan peperiksaan. 

iii. Memaklumkan dan memastikan calon Ujian Penilaian 

(Pegawai Perubatan Siswazah) tidak membawa masuk 

sebarang item seperti catatan/buku rujukan/kertas/telefon 

bimbit/kamera atau sebarang peranti elektronik yang boleh 

merakam atau mengambil gambar ke dalam dewan/bilik 

peperiksaan. 

iv. Memastikan Pegawai Perubatan Siswazah tidak meniru dalam 

peperiksaan, mendedahkan kertas peperiksaan/kertas 

jawapan kepada calon lain atau berbincang sesama calon.  

v. Mengedar set soalan peperiksaan dan kertas jawapan kepada 

calon Ujian Penilaian (pegawai perubatan siswazah). 

vi. Memastikan bilangan kertas soalan dan jawapan peperiksaan 

yang disediakan adalah sama dengan bilangan calon yang 

hadir Ujian Penilaian. 

vii. Memastikan semua kertas soalan dan kertas jawapan Ujian 

Penilaian dipulangkan semula selepas peperiksaan selesai. 

viii. Menyemak kertas Jawapan Ujian Penilaian. 

ix. Membaca arahan am tertentu (Perkara IV b(i), b(iii), b(iv), 

b(ix), b(xi), dan PENALTI) kepada semua calon sebelum 

memulakan Ujian Penilaian. 

g)     “Pengawas Peperiksaan” bertanggunjawab dalam: 

i.    Membantu “Ketua Pengawas Peperiksaan” dalam 

melaksanakan tanggungjawab beliau. 

ii.   Membantu menyemak kertas jawapan Ujian Penilaian. 

h) Ketua Jabatan dengan kerjasama anggota lain adalah 

bertanggungjawab   dalam: 

i. Memberi tunjuk ajar, inspirasi serta memupuk budaya 

keselamatan (safety culture) kepada Pegawai Perubatan 

Siswazah untuk memastikan keselamatan pesakit. 

 

ii. Melakukan pemantauan yang lebih rapi terhadap Pegawai-  

Pegawai Perubatan Siswazah yang gagal dalam Ujian 

Penilaian kursus.(Sila rujuk Lampiran IV)  

IV) TATACARA PELAKSANAAN UJIAN PENILAIAN 

a)   Pengendalian dokumen set soalan dan jawapan Ujian Penilaian 

i. Set soalan dan jawapan hanya akan dihantar melalui e-mail 

kepada penyelaras program/”Ketua Pengawas Peperiksaan” 

Kursus Kesedaran keselamatan Pesakit yang berdaftar dalam 

sistem e-HO Koordinator dengan kata laluan yang akan 

diberikan.  

ii. Kertas jawapan perlu disemak oleh “Ketua Pengawas 

Peperiksaan” dan dibantu oleh “Pengawas Peperiksaan” 

dalam bilik yang tertutup dan tiada individu lain yang tidak 

berkenaan di dalam bilik tersebut. 

iii. Kertas jawapan perlu disemak dalam tempoh lima (5) hari 

bekerja selepas berlangsungnya Ujian Penilaian. 

iv. Keputusan Ujian Penilaian perlu disimpan dan direkodkan oleh 

Penyelaras Program Kursus Kesedaran keselamatan Pesakit 

dan dihantar kepada Unit Keselamatan Pesakit dalam tempoh 

10 hari bekerja selepas tamat Ujian Penilaian. 

v. Set soalan dan jawapan Ujian Penilaian Kursus Kesedaran 

keselamatan Pesakit perlu disimpan dengan rapi dan tidak 

boleh diakses oleh individu yang tidak berkenaan. 

vi. Kertas jawapan Pegawai Perubatan Siswazah boleh 

dilupuskan selepas tiga (3) bulan keputusan Ujian Penilaian 

dikeluarkan. 

 

b) Arahan am kepada calon Ujian Penilaian (Pegawai Perubatan 

Siswazah). 

i. Calon Ujian Penilaian hendaklah berada di tempat duduk di 

dalam dewan/ bilik peperiksaan 10 minit sebelum Ujian 

Penilaian dimulakan. Telefon bimbit perlu dimatikan/berada 

dalam keadaan senyap (silence mode) dan dikumpulkan 

sebelum peperiksaan oleh “Ketua Pengawas Peperiksaan” dan 

“Pengawas Peperiksaan”. Telefon bimbit akan dipulangkan 

selepas tamat Ujian Penilaian. 

ii. Calon Ujian Penilaian dibenarkan menduduki peperiksaan atas 

budi bicara penyelaras program sekiranya tiba 30 minit selepas 

peperiksaan dijalankan dengan alasan atau sebab yang 

munasabah. 

iii. Calon Ujian Penilaian tidak dibenarkan membawa masuk 

sebarang catatan/ buku rujukan/ nota/ kertas/ telefon bimbit/ 

kamera/ alat-alat komunikasi atau sebarang peranti elektronik 

yang boleh merakam atau mengambil gambar di dalam 

dewan/bilik peperiksaan. 

iv. Calon Ujian Penilaian yang menduduki peperiksaan perlu 

meletakkan kad pengenalan atau dokumen pengenalan diri di 

atas meja ketika peperiksaan berlangsung. 

v. Calon Ujian Penilaian tidak dibenarkan mendedahkan kertas 

peperiksaan atau jawapan peperiksaan kepada calon lain. 

vi. Calon Ujian Penilaian tidak dibenarkan menukar kertas 

peperiksaan atau kertas jawapan peperiksaan dengan calon 

yang lain. 

vii. Calon Ujian Penilaian dilarang menyamar atau membenarkan 

orang lain menyamar bagi tujuan mengambil peperiksaan. 

viii. Calon Ujian Penilaian dilarang membuat rujukan di luar 

dewan/bilik peperiksaan semasa peperiksaan dijalankan. 

ix. Calon Ujian Penilaian tidak dibenarkan mengambil 

gambar/merakam video kertas peperiksaan atau/dan kertas 

jawapan peperiksaan semasa peperiksaan. 

x. Calon Ujian Penilaian tidak dibenarkan berkongsi kertas 

peperiksaan atau/dan kertas jawapan walau dengan apa cara 

sekali pun. 

xi. Semua kertas soalan peperiksaan dan kertas jawapan 

peperiksaan perlu dipulangkan kepada ”Ketua Pengawas 

Peperiksaan”. Calon Ujian Penilaian dilarang membawa kertas 

soalan peperiksaan dan kertas jawapan peperiksaan keluar 

daripada dewan/bilik peperiksaan. 

xii. Calon Ujian Penilaian perlu memaklumkan dengan segera 

kepada “Ketua Pengawas Peperiksaan” sekiranya menerima 

kertas Ujian Penilaian yang tidak lengkap. 

xiii. Calon Ujian Penilaian tidak dibenarkan melipat, merenyuk atau 

menconteng kertas soalan atau kertas jawapan Ujian Penilaian 

sama ada yang belum atau pun telah digunakan. 

xiv. Calon Ujian Penilaian dilarang menulis nota pada pakaian, 

anggota badan, dinding atau meja tulis di dewan/bilik 

peperiksaan. 

xv. Calon Ujian Penilaian tidak dibenarkan menganggu 

ketenteraman di dalam atau di luar dewan/bilik peperiksaan 

semasa peperiksaan. 

V) PENALTI: 

i. Sekiranya calon didapati meniru atau cuba meniru dalam 

peperiksaan, calon tersebut secara automatik adalah gagal 

dalam Ujian Penilaian. 

ii. Calon Ujian Penilaian (Pegawai Perubatan Siswazah) yang 

melanggar sebarang peraturan peperiksaan di dewan/bilik 

peperiksaan atau meniru ketika Ujian Penilaian dianggap telah 

melakukan salah laku dan tindakan tatatertib boleh diambil 

terhadap Pegawai Perubatan Siswazah tersebut. 

VI) RINGKASAN PROSES PELAKSANAAN. 

a) Proses Pendaftaran Penyelaras Program di hospital melalui sistem 

e-HO patientsafety coordinator. 

 

1) Sila taip http://goo.gl/YceepH dan tekan butang Enter. Borang 

pendaftaran “on-line” e-HO patientsafety coordinator akan 

terpapar seperti di bawah. 

 
2) Sila isi maklumat yang diperlukan dan tekan butang “submit”. 

3) Paparan seperti dibawah muncul selepas borang dihantar.Sila 

muat turun Surat Pelantikan Koordinator Patient Safety Awareness 

Course for House Officer. 

 
4) Surat Pelantikan Koordinator Patient Safety Awareness Course 

perlu ditandatangani oleh Pengarah Hospital/wakil. Sesalinan surat 

pelantikan perlu dihantar kepada Unit Keselamatan Pesakit melalui e-

mail, patientsafety@moh.gov.my 

  

Klik disini 

b) Proses muat turun modul Kursus Kesedaran Keselamatan 

Pesakit bagi Pegawai Perubatan Siswazah (Patient Safety 

Awareness Course for House Officer). 

1) Sila taip http://patientsafety.moh.gov.my/v2 

Paparan seperti dibawah akan muncul. 

 
 

2) Sila klik di butang “Initiatives” dan seterusnya “Patient Safety 

Curriculum” serta “Patient Safety Awareness Course for House 

Officers”. 

3) Sila muat turun manual dan pembentangan Malaysia’s Patient 

Safety Awareness Course for House Officer di segmen Manual 

dan presentation. 

 
c) Proses Muat turun dan penghantaran template Patient Safety HO 

Examination Result (maklumbalas/keputusan Ujian Penilaian) 

kepada Unit Keselamatan Pesakit. 

1)Sila taip http://patientsafety.moh.gov.my/v2. Paparan seperti 

dibawah akan muncul. 

2) Sila klik di butang “Initiatives” dan seterusnya “Patient Safety 

Curriculum” serta “Patient Safety Awareness Course for House 

Officers”. 

           

3) Sila scroll paparan ke bawah iaitu di segmen “Form and 

Template”. 

4) Sila muat turun templat Patient Safety HO Examination Result 

(maklumbalas/keputusan Ujian Penilaian) dan isi maklumat yang 

telah ditetapkan. 

 

 
 

5) Templat diisi oleh Penyelaras Program Hospital. Set soalan Ujian 

Penilaian yang digunakan dinyatakan dalam templat. Maklumat 

dan keputusan Ujian Penilaian Pegawai Perubatan Siswazah 

disemak dan disahkan oleh Pengarah Hospital/ Pegawai Penyelia.             

6) Templat Patient Safety HO Examination Result dihantar kepada 

Unit Keselamatan Pesakit, Cawangan Kualiti Penjagaan 

Perubatan, Bahagian Perkembangan Perubatan melalui e-mail, 

patientsafety@moh.gov.my dalam tempoh 10 hari selepas 

tamat Ujian Penilaian 

VII)  PERTANYAAN: 

Bagi sebarang pertanyaan sila hubungi Unit Keselamatan Pesakit seperti 

alamat dibawah: 

Unit Keselamatan Pesakit @ 

Sekretariat Majlis Keselamatan Pesakit Malaysia 

Cawangan Kualiti Penjagaan Perubatan 

Bahagian Perkembangan Perubatan 

Kementerian Kesihatan Malaysia 

 Aras 4, Blok E1, Parcel E, 

Pusat Pentadbiran Kerajaan Persekutuan 

62590 Putrajaya 

No. Telefon: 03-88831180/1187/1199, 

   03-88906046  

No. Fax: 03-8883 1176 

E-mail: patientsafety@moh.gov.my 

                      patientsafety.moh@gmail.com    

LAMPIRAN 1 

CADANGAN JADUAL PROGRAM TRANSFORMASI MINDA/ 
ORIENTASI DI HOSPITAL LATIHAN SISWAZAH 

LAMPIRAN II 

KRITERIA PERLANTIKAN PENYELARAS PROGRAM, “KETUA 
PENGAWAS PEPERIKSAAN” DAN “PENGAWAS PEPERIKSAAN” 

No Peranan Kriteria optimum 
1 Penyelaras Program 

 
1) Pernah menghadiri kursus 

Keselamatan Pesakit 

2) Pegawai perubatan/pakar klinikal 

gred UD54 dan ke atas 

3) Dilantik oleh pengarah hospital 

4) Bertanggungjawab dan 

berintegriti dalam melaksanakan 

tugas 

5) Boleh menyelaras program 

keselamatan pesakit dengan baik 

2 “Ketua Pengawas Peperiksaan” 1) Gred 48 dan ke atas (pelbagai 
gred/ jawatan terbuka) 

2) Dilantik oleh pengarah hospital. 

3) Bertanggungjawab dan 

berintegriti dalam melaksanakan 

tugas. 

4) Berkemampuan menyelaras Ujian 

Penilaian dengan baik dan lancar 

5) Berkeupayaan memastikan tiada 

kebocoran soalan dan jawapan 

Ujian Penilaian. 

3 “Pengawas Peperiksaan” 1) Gred 41 dan ke atas (pelbagai 

jawatan/ terbuka) 

2) Dilantik oleh pengarah hospital. 

3) Bertanggungjawab dan 

berintegriti dalam melaksanakan 

tugas. 

4) Boleh membantu “Ketua 

Pengawas Peperiksaan” dengan 

baik 

KRITERIA PENCERAMAH BAGI SETIAP TOPIK 

Ini adalah kriteria optimum bagi pemilihan penceramah. 

 

No Topik Kriteria 

1 Overview of Patient 
Safety 

 Quality Officer, Risk Manager atau Healthcare 
Professional (Specialist, Medical Officer, Allied 
Healthcare Professional, Paramedic) yang 
berpengalaman.  

 Gred UD 48 dan ke atas.   

 Berkeupayaan untuk menyampaikan topik ini 
dengan baik  

 Telah menjalani kursus atau menerima 
pendedahan dalam aspek Keselamatan 
Pesakit 

2 Safe Surgery  Surgical based Specialist / Medical Officer 
yang berpengalaman.  

 Gred UD 48 dan ke atas 

 Memahami dan mengamalkan Safe Surgery 
Saves Lives Programme di hospital  

 Berkeupayaan untuk menyampaikan topik ini 
dengan baik. 

 Telah menjalani kursus atau menerima 
pendedahan dalam aspek Keselamatan 
Pesakit 

3 Effective 
Communication to 
Improve Patient 
Safety 

 Specialist / Medical Officer yang 
berpengalaman.  

 Gred UD 48 dan ke atas  

 Berkeupayaan untuk menyampaikan topik ini 
dengan baik  

 Mempunyai kemahiran berkomunikasi yang 
baik  

 Telah menjalani kursus atau menerima 
pendedahan dalam aspek Keselamatan 
Pesakit 

 

 

Lampiran III 

No Topik Kriteria 

4 Infection Prevention 
& Control 

 Specialist/ Medical Officer berpengalaman dan 

terlatih dalam Infection Prevention & Control 

(e.g. Infectious Disease Physician, Clinical 

Microbiologist, Senior Medical Officer).  

 Gred UD 48 dan ke atas  

 Berkeupayaan untuk menyampaikan topik ini  

 Terlibat dalam Program Infection Prevention & 

Control di peringkat hospital.Penceramah 

boleh dibantu oleh Jururawat Kawalan Infeksi. 

5 Anti-Microbial 
Resistance 

 Specialist/ Medical Officer berpengalaman dan 

terlatih dalam Antimicrobial Resistance (e.g. 

Infectious Disease Physician, Clinical 

Microbiologist, Senior Medical Officer).  

 Gred UD 48 dan ke atas.   

 Berkeupayaan untuk menyampaikan topik ini  

 Terlibat dalam Program Antimicrobial 

Resistance di peringkat hospital 

6 Medication Safety  Farmasi gred UF 44 dan ke atas atau 

Specialist/ Medical Officer gred UD 48 dan ke 

atas serta berpengalaman dalam Keselamatan 

Ubatan (Medication Safety)   

 Telah menerima latihan atau terlibat secara 

aktif dalam program Keselamatan Ubatan 

(Medication Safety)  

 Berkeupayaan untuk menyampaikan topik ini 

7 Incident Report & 
Learning from Error 

 Quality Officer, Risk Manager atau Healthcare 

Professional (Specialist, Medical Officer, Allied 

Healthcare Professional, Paramedic) yang 

berpengalaman dan yang telah dilatih dalam 

Program Incident Reporting & Learning System 

 Berkeupayaan untuk menyampaikan topik ini  

 Terlibat dalam Program Incident Reporting & 

Learning System di hospital. 

Lampiran IV 

 

Pemantauan rapi Pegawai Perubatan Siswazah meliputi aspek – 
aspek berikut: 

 

1. Pegawai Perubatan Siswazah yang gagal dalam Ujian Penilaian akan 

dimaklumkan kepada Ketua Jabatan/Posting. 

 

2. Pegawai Perubatan Siwazah yang gagal Ujian Penilaian digalakkan 

untuk mengikuti semula Kursus Kesedaran Keselamatan Pesakit 

bersama batch berikutnya semasa posting. 

 

3. Ketua Jabatan perlu memastikan Pegawai Perubatan Siswazah yang 

gagal Ujian Penilaian Kursus Kesedaran Keselamatan Pesakit 

menjalani tempoh tagging yang sewajarnya sebelum memulakan 

waktu fleksi. 

 

4. Pegawai Perubatan Siswazah yang gagal Ujian Penilaian 

dicadangkan mendapat “engagement session” yang lebih kerap 

bersama senior medical officer/specialist untuk meningkatkan 

pengetahuan, kemahiran dan kompetensi berkaitan keselamatan 

pesakit. Sebagai contoh “engagement session” adalah seperti sesi 

pembelajaran/ perbincangan klinikal, pembentangan kes klinikal atau 

kes insiden berkaitan keselamatan pesakit dan sesi interaktif secara 

berkumpulan atau secara individu. 

 

 


